
FÓTBÓLTUR

Føroyar - Malta 3-1 (2-1)
Nations League
Á Tórsvølli fríggjakvøldið 7. 
september 2018 kl. 19.45
1-0: Jóan Símun Edmundsson 31.
2-0: René S. Joensen 38.
2-1: Michael Mifsud 42.
3-1: Hallur Hansson 52.
Dómarabólkur úr Finnlandi: 
Ville Nevalainen, dómari, Jan-
Peter Aravirta og Mika Lamppu, 
hjálpardómarar, Petri Viljanen og 
Dennis Antamo, máldómarar og 
Jukka Honkanen, eykadómari 
Føroyar: Gunnar Nielsen, FH 
Ísland, 44/0 – Gunnar Vatnhamar, 
Víkingur, 3/0, Atli Gregersen, 
liðformaður, Víkingur, 44/1,  Sonni 
Ragnar Nattestad, AC Horsens 
Danmark, 22/2, Viljormur Davidsen, 
Vejle BK Danmark, 23/0 – René 
Schak Joensen, Grindavík Ísland, 
18/1, Hallur Hansson, AC Horsens 
Danmark, 33/4 – Sølvi Vatnhamar, 
Víkingur, 24/1 (Rógvi Baldvinsson, 
Bryne BK Noreg, 30/2, 90.), 
Brandur Hendriksson Olsen, FH 
Ísland, 17/3 (Finnur Justinussen, 
Næstved BK Danmark, 5/0, 86.), 
Gilli Rólantsson Sørensen, SK Brann 
Noreg, 23/1 (Kaj Leo í Bartalsstovu, 
ÍBV Ísland, 17/1, 81.) – Jóan Símun 
Edmundsson, Arminia Bielefeld 
Týskland, 48/6
Á beinkinum uttan at verða 
skiftir inn: Teitur Matras Gestsson, 
HB, 3/0, Kristian Joensen, 
KÍ,0/0, Odmar Færø, B36, 20/0, 
Jógvan Rói Davidsen, HB, 0/0, Alex 
Mellemgaard, B36, 1/0, Magnus 
Egilsson, HB, 0/0, Tróndur Jensen, 
HB, 2/0, Klæmint A. Olsen, NSÍ, 
13/0.
Gult kort: Gunnar Vatnhamar, 
Sonni Ragnar Nattestad
Venjari: Lars Olsen
Hjálparvenjari: Jóannes Jakobsen
Malta: Andrew Hogg – Steve Borg, 
Andrei Agius, Zach Muscat (Jean 
Paul Farrugie, 73.)  – Joseph Mbong, 
Alfred Effiong (Andrew Cohen, 84.), 
Rowen Muscat (Stephen Pisani, 
60.), Paul Fenech, Joseph Zerafa – 
Michael Mifsud, André Schembri
Á beinkinum uttan at verða skiftir 
inn: Henry Bonello, Steve Sultana, 
Michael Johnson, Ryan Fenech, Juan 
Corbolan, Ferdinando Apap, Ryan 
Camilleri, Johan Bezzina, Roderick 
Briffa 
Gult kort: Alfred Effiong, Steve 
Borg, Joseph Zerafa, Zach Muscat, 
Venjari: Raymond Farrugia

Jóannes Hansen

Í kvøld fer fótbóltslandsliðið aftur 
í eldin. Hesa ferð er tað í Kosovo 
suðuri á Balkan.

Nýggja Nations League ber við 
sær, at tað er stutt millum lands­
dystirnar, og at tað eru nógvar 
landsliðsavbjóðingar. Umframt 
dystin í kvøld skulu Føroyar spæla 
fýra dystir í heyst: 

11. oktober á heimavølli ímóti 
Aserbadjan.

14. oktober á heimavølli ímóti 
Kosovo.

17. november á útivølli ímóti 
Aserbadjan.

20. november á útivølli ímóti 
Malta.

Punktum verður sett í heimligu 
kappingini leygardagin 27. oktober. 
Tað eru ikki so nógv ár síðani, at 
tað varð roknað sum trupulleiki, at 
landsdystir vóru fleiri vikur eftir, 
at landskappingin var liðug. Vandi 
var fyri, at dystarvenjingin hjá 
spælarunum var ikki nóg góð.

Soleiðis er tað ikki longur. Fót­
bóltur er á skrá mest sum alt árið. 
Útisetarnir í Danmark, Noregi og 
Týsklandi spæla væl longri út á 
árið, enn tað verður gjørt í Før­
oyum. 

Punktum verður sett í íslendsku 
kappingini leygardagin 29. septem­
ber ella á mikkjalsmessu. Eingin 
ivast í, at Gunnar Nielsen, René S. 
Joensen og Brandur Hendriksson 
Olsen vera nóg væl fyri, tá ið 
síðstu landsdystirnir vera. Teir 
báðir landsdystirnir í oktober eru 
bara tvær vikur eftir, at íslendska 
kappingin er av, og so verður tað 
ein mánaði fram til dystirnar í 
november.

25 sigrar
Føroyar hava spælt altjóða skrá­
settar landsdystir síðani í 1988. 
Dysturin ímóti Malta var nummar 
183.

3-1 sigurin ímóti Malta var 25. 
sigurin í altjóða skrásettum fót­
bóltslandsdysti. Tað er meiri enn so 

komið fyri áður, men tað er ikki á 
hvørjum ári, at Føroyar vinna tveir 
fótbóltslandsdystir á rað.

25. mars vunnu Føroyar 3-0 í 
vinardysti í Marbella í Spania ímóti 
Liktinstein. Eingin dystur hevur 
verið aftur fyrrenn fríggjakvøldið.

3-1 sigurin ímóti Malta ber við 
sær, at Føroyar eru ovast í Nations 
League bólkinum. Tað man vera 
fyrsta ferðin yvirhøvur, at Føroyar 
eru ovast á støðutalvuni.

50ara felagið
Fróði Benjaminsen hevur biðið 
landsliðnum farvæl. Hann um­
boðaði Føroyar 93 ferðir. Tað verður 
ikki fyrstu árini, at hetta metið 
verður tikið – um tað nakrantíð 
verður rokkið.

Fjúrtan spælarar hava rokkið 50 
ella fleiri landsdystum. Hinir eru 
Óli Johannesen (83), Jákup Mikkel­
sen (73), Jens Martin Knudsen 
(65), Julian Johnsson (62), Jákup á 
Borg (61), John Petersen (57), Allan 
Mørkøre og Jónas þór Næs (54), 

Rógvi Jacobsen og Súni Olsen (53), 
Øssur Hansen (51) og Christian 
Høgni Jacobsen og Christian Lam­
hauge Holst (50).

Tann einasti av hesum, sum 
hevur møguleika at røkka fleiri 
landsdystum, er Jónas þór Næs. 
Hann hevur verið skaddur alt hetta 
árið, og venur nú fyri at koma fyri 
seg aftur.

Tað er alt, sum bendir á, at tann 
næsti, sum fer at røkka fimmti 
landsdystum, verður Jóan Símun 
Edmundsson. Hann fer í kvøld at 
umboða føðilandið fyri 49. ferð. 

Tveir aðrir spælarar eru í 
nánd av 50 landsdystum. Teir eru 
málverjin Gunnar Nielsen og mið­
verjin og liðformaðurin Atli Greger­
sen. Teir fara báðir í kvøld at spæla 
landsdyst nummar 45.

Í kvøld fer Sølvi Vatnhamar at 
umboða Føroyar fyri 25. ferð.

Fleiri hava kós í 50ara felagið
Fram til 20. november eru fimm landsdystir á skránni


